პროექტი


საქართველოს მთავრობის 
განკარგულება №
2018 წლის ---- ---------- ქ. თბილისი

პროგრამა „მომავლის ბანაკის“ ფარგლებში დაბა ბაკურიანში „სამთო-სათხილამურო სპორტული ბანაკის“ პროექტის განხორციელების შესახებ

	1. მიღებულ იქნეს საქართველოს განათლებისა და მეცნიერების სამინისტროს წინადადება, 2018 წლის 23 მარტიდან 29 მარტის ჩათვლით დაბა ბაკურიანის (ბორჯომის მუნიციპალიტეტი)   ტერიტორიებზე „სამთო-სათხილამურო სპორტული ბანაკის“ პროექტის (შემდეგში - პროექტი) განხორციელების შესახებ.
2. პროგრამა „მომავლის ბანაკის“ ფარგლებში დაბა ბაკურიანში „სამთო-სათხილამურო სპორტული ბანაკის“ პროექტის სათანადო დონეზე ჩატარების მიზნით, შესაბამისი აქტივობები განხორციელდეს „საქართველოს 2018 წლის სახელმწიფო ბიუჯეტის შესახებ“ საქართველოს კანონით საქართველოს განათლებისა და მეცნიერების სამინისტროს „მომავლის ბანაკის“ პროგრამის (პროგრამული კოდი: 32 08 03) გათვალისწინებული ასიგნებების ფარგლებში.
3. პროექტის სათანადო დონეზე ჩატარების მიზნით:
[bookmark: _GoBack]ა) საქართველოს შრომის, ჯანმრთელობისა და სოციალური დაცვის სამინისტრომ „სამთო-სათხილამურო სპორტული ბანაკის“ ჩატარების ადგილზე (ბორჯომის მუნიციპალიტეტი, დაბა ბაკურიანი)   უზრუნველყოს: 
ა.ა) ბანაკის მონაწილეთა (400 მონაწილე, მათ შორის 10 მონაწილე უკრაინიდან) უზრუნველყოფა შესაბამისი კვალიფიკაციის ექიმის მომსახურებით 24 საათის განმავლობაში, დაბა ბაკურიანის ტერიტორიაზე არსებულ შესაბამის სამედიცინო დაწესებულებაში. საჭიროების შემთხვევაში, ბანაკის მონაწილის საავადმყოფოში გადაყვანა (ექიმის გადაწყვეტილების საფუძველზე) სასწრაფო სამედიცინო ბრიგადის მეშვეობით;
ა.ბ) ბანაკის მონაწილეთა უზრუნველყოფა საჭირო მედიკამენტებით, მათ შორის, ექიმის გადაწყვეტილებით საავადმყოფოში გადაყვანილი მონაწილის ბანაკში უკან დაბრუნების შემთხვევაში, შესაბამისი დანიშნულების მიხედვით მედიკამენტებით და მკურნალობისათვის საჭირო ყველა პროცედურის ხარჯების  უზრუნველყოფა.
ბ) საქართველოს შინაგან საქმეთა სამინისტრომ უზრუნველყოს: 
ბ.ა) პროექტის მონაწილეთა ტრანსპორტირების უსაფრთხოება მთლიანი მარშრუტის მანძილზე, საპატრულო ეკიპაჟის ან შესაბამისი სტრუქტურული ქვედანაყოფის თანხლებით, პროექტის ჩატარების ადგილებამდე (ბორჯომის მუნიციპალიტეტი, დაბა ბაკურიანი) და უკან; 
ბ.ბ) მოთხილამურე პატრულის თანამშრომელთა გამოყოფა (მონაწილეთა სათხილამურო სრიალის დროს) პროექტის მონაწილეთა უსაფრთხოების მიზნით.


პრემიერ - მინისტრი 							გიორგი კვირიკაშვილი




განმარტებითი ბარათი
„პროგრამა „მომავლის ბანაკის“ ფარგლებში დაბა ბაკურიანში „სამთო-სათხილამურო სპორტული ბანაკის“ პროექტის განხორციელების შესახებ“ საქართველოს მთავრობის განკარგულების პროექტთან დაკავშირებით

ინფორმაცია საქართველოს მთავრობის განკარგულების პროექტის შესახებ
 	„საქართველოს 2018 წლის სახელმწიფო ბიუჯეტის შესახებ” საქართველოს კანონით განსაზღვრულ ასიგნებათა ფარგლებში, საქართველოს განათლებისა და მეცნიერების სამინისტროს სახელმწიფო კონტროლს დაქვემდებარებულმა საჯარო სამართლის იურიდიულმა პირმა - ბავშვთა და ახალგაზრდობის ეროვნულმა ცენტრმა 2018 წელს უნდა უზრუნველყოს, პროგრამა „მომავლის ბანაკის“ ფარგლებში, დაბა ბაკურიანში „სამთო-სათხილამურო სპორტული ბანაკის“ პროექტის ორგანიზება.
პროექტის მიზანია სამთო-სათხილამურო სპორტის პოპულარიზაცია მოსწავლეებში, ჯანსაღი ცხოვრების წესის დამკვიდრების ხელშეწყობა, არაფორმალური განათლების აქტივობებში მოზარდების  ჩართვის ხელშეწყობა, ასევე  სხვადასხვა სახის კულტურულ-საგანმანათლებლო და გასართობ - შემეცნებითი ღონისძიებების საშუალებით  საქართველოში და მის ფარგლებს გარეთ  მცხოვრები ახალგაზრდების აქტიური დასვენებით უზრუნველყოფა, მათთვის არაფორმალური განათლების მიღების შესაძლებლობა, ფიზიკური, სულიერი და ინტელექტუალური პოტენციალის ამაღლება, სოციალური ინტეგრაცია, ჯანსაღი ცხოვრების წესის პოპულარიზაცია, პატრიოტული სულისკვეთების ამაღლება, ეროვნული და ზოგადსაკაცობრიო ღირებულებათა დამკვიდრება, ფიზიკურად ძლიერი და სულიერად ჯანსაღი თაობის აღზრდა. პროექტში მონაწილეობას მიიღებს  400 ახალგაზრდა (მათ შორის 10 მონაწილე უკრაინიდან). პროექტის განხორციელების ადგილია ბორჯომის მუნიციპალიტეტი, დაბა ბაკურიანი.
ყოველივე ზემოაღნიშნულის გათვალისწინებით, მომზადებულ იქნა საქართველოს მთავრობის განკარგულების პროექტი „პროგრამა „მომავლის ბანაკის“ ფარგლებში დაბა ბაკურიანში „სამთო-სათხილამურო სპორტული ბანაკის“ პროექტის განხორციელების შესახებ“.
პროექტის თანახმად, მიღებულ უნდა იქნეს საქართველოს განათლებისა და მეცნიერების სამინისტროს წინადადება, 2018 წლის 23 მარტიდან 29 მარტის ჩათვლით დაბა ბაკურიანის ტერიტორიაზე პროგრამა „სამთო-სათხილამურო სპორტული ბანაკის“ პროექტის განხორციელების შესახებ. ამავე დროს, პროექტში გაწერილია სხვადასხვა სამინისტროების მიერ განსახორციელებელი ღონისძიებები, რომლებიც დაკავშირებულია აღნიშნული პროექტის ჩატარებასთან.

საქართველოს მთავრობის განკარგულების პროექტის მიღებით გამოწვეული საფინანსო-ეკონომიკური შედეგების გაანგარიშება
	განკარგულების პროექტის შესაბამისად, საქართველოს განათლებისა და მეცნიერების სამინისტრო უზრუნველყოფს შესაბამისი ფინანსური რესურსის გამოყოფას „საქართველოს 2018 წლის სახელმწიფო ბიუჯეტის შესახებ“ საქართველოს კანონით საქართველოს განათლებისა და მეცნიერების სამინისტროს „მომავლის ბანაკის“ პროგრამის (პროგრამული კოდი: 32 08 03) გათვალისწინებული ასიგნებების ფარგლებში. 
ფინანსური რესურსის სავარაუდო ოდენობა განისაზღვრება 142 840 (ასორმოცდაორი ათას რვაასორმოცი) ლარით.
განკარგულების პროექტის მიღება არ იქონიებს გავლენას ბიუჯეტის საშემოსავლო ნაწილზე. განკარგულების პროექტის მიღება იქონიებს გავლენას ბიუჯეტის ხარჯვით ნაწილზე, თუმცა არ გამოიწვევს დამატებითი ასიგნებების გამოყოფას სახელმწიფო ბიუჯეტიდან.
განკარგულების  პროექტის  მიღება  არ  ითვალისწინებს  სახელმწიფოს  მიერ  ახალი ფინანსური ვალდებულებების აღებას.

საქართველოს მთავრობის განკარგულების პროექტის მოსალოდნელი შედეგები
	წარმოდგენილი განკარგულების პროექტის მიღების შემთხვევაში, საჯარო სამართლის იურიდიული პირის - ბავშვთა და ახალგაზრდობის ეროვნული ცენტრისა და პროექტში მითითებული უწყებების მხრიდან კანონმდებლით დადგენილ მოთხოვნათა დაცვით განხორციელდება  პროექტში გათვალისწინებული ღონისძიებები.

საქართველოს მთავრობის განკარგულების პროექტის განხორციელების ვადები
	პროექტით გათვალისწინებული ღონისძიებები უნდა განხორციელდეს 2018 წლის 23 მარტიდან 29 მარტის ჩათვლით. 

საქართველოს მთავრობის განკარგულების პროექტის ავტორი და წარმდგენი
განკარგულების პროექტის ავტორი და წარმდგენია საქართველოს განათლებისა და მეცნიერების სამინისტრო.


